
Annotatsiya: Maqolada bino va inshootlarni seysmik izolyatsiyalash muammolari, 

shuningdek, mavjud usullar va qurilmalarda qo’llaniladigan materiallar tavsifi keltirilgan. 

Kalit so’z:  zilzila, asos, poydevor, seysmik izolyatsiyalash, qo’rg’oshin rezinali tayanch. 

 

Zilzila – bu yerning litosfera qatlamidan energiya ajralib chiqib, yer sirtida seysmik 

to‟lqinlarning hosil bo‟lish jarayonidir. Zilzilani insonlar sezmaydigan kuchsiz va butun 

bir hududni vayron qiluvchi kuchga ega bo‟lgan tabiat hodisasi sifatida qarash mumkin. 

Zilzila asosan geologik yoriqlarning ochilishi natijasida, shuningdek vulqonlarning 

aktivlashishi, ko‟chkilar, konlarning portlatilishi va yadroviy qurollarning sinalishidan 

hosil bo‟ladi. Zilzila boshlangan joyni uning fokusi yoki giposentr deyilsa, uning yer 

sirtidagi nuqtasini episentr deb nomlanadi. 

Yaqin yillar ichida seysmik kuchlar ta‟sirini kamaytirish bo‟yicha yangi sistemalar 

joriy qilindi va rivojlantirildi. Dunyo bo‟yicha eng ko‟p qo‟llaniladigan va samarali 

usullardan biri bu asosni seysmik izolyatsiyalashdir. U zilzilaning ta‟sirini kamaytiradi 

va inshootni zilzila vaqtida gruntning havfli harakatidan himoyalaydi. 

Izolyatsiyalashning asosiy mohiyati konstruksiya va grunt o‟rtasidagi o‟zaro harakatni 

kamaytirishdan iborat. Asosni himoyalashning yana bir maqsadi energiya tarqalishining 

qo‟shimcha vositalarini ta‟minlash va shu bilan birga inshootga uzatiladigan 

tezlanishlarni kamaytiradi. Asosni izolyatsiyalashning konsepsiyasini harakatlanuvchi 

sharlar ustida turgan bino misolida asoslash mumkin. Yer silkinganda sharlar erkin 

harakatlanadi, biroq bino harakatlanmaydi. Shunday ekan hech qanday kuchlar zamin 

orqali binoga uzatilmaydi. 

Asosni izolyatsiyalash yaqin vaqtlar davomida rivojlandi. Uning asosiy prinsipi 

bino va asos o‟rtasida uzilish hosil qilish va ko‟chishlarni kamaytirish. Seysmik kuch 

gruntdan yuqoriga qarab uzatiladi, asosda uzilish hosil qilish hisobiga inshootning 

tabiiy tebranishlari ortadi va ko‟chish deformatsiyalari orqali energiya yutiladi. 

Umuman olganda, bu inshootning seysmik kuchlar natijasida tebranishiga ta'sirini 

kamaytirishga yordam beradi, ayniqsa, agar inshoot qoyali gruntda joylashgan bo'lsa. 

Garchi asosni izolyatsiyalash orqali gorizontal tebranishlar kamaysada, 

konstruksiyaning vertikal bikirligi hususiy og‟irlikka qarshilik ko‟rsatishi uchun vertikal 

tebranishda izolyatsiyani amalga oshirishning imkoniyati yo‟q. 

Asosni izolyatsiyalash usuli poydevor va yuqori qavatlar orasiga egiluvchan 

qatlam kiritiladi va sistemaning boshlang‟ich chastotasi grunt harakati chastotasini o‟z 

ichiga olgan energiyadan pastroq qiymatga tushadi. Bundan tashqari izolyatsiyalovchi 

sistema tomonidan taqdim etilgan tebranishni assismilyatsiya qilish qobiliyati seysmik 

faollik paytida energiyani tarqalishiga yordam beradi. Xozirda yetuk va samarali 

texnologiya sifatida tan olingan asosni seysmik izolyatsiya qilish maktablar, 

kasalxonalar, sanoat inshootlari, ko'p qavatli binolar va boshqa shu kabi strategik 

muhim binoning seysmik ishini yaxshilash uchun qo‟llanilmoqda. U qavatlararo 

ko‟chishni minimallashtirish qo‟shimcha tarzda qavatlardagi tezlanishni pasaytirish 

vazifasini bajaradi. Asosni izolyatsiyalashi passiv nazorat ham deb yuritiladi. Seysmik 

himoyalashning ikki muhim omili mavjud. Birinchisi, inshootni himoyalaydi va 

yetarlicha mustahkam inshoot qurish mumkin, biroq uning tannarxi biroz qimmat. 

Ikkinchisi, zilzila paytida binoga o‟tadigan kuchlar ta‟sirini pasaytiradi. 

Inshootlarni seysmik himoyalashning quyidagi turlari mavjud. 

1. Qo‟rg‟oshin rezinali tayanch – bu qirquvchi kuchlar uchun qo‟rg‟oshin 

o‟zak bo‟lib, bir yoki bir nechta rezina va po‟lat listlardan tashkil topadi (1-rasm). 

Tayanch ichidagi qo‟rg‟oshin 10 MPa kuchlanishlar oqimida deformatsiyalanadi va 

taynachning ikki o‟qli harakatini ta‟minlaydi. Shu sababli qo‟rg‟oshin elastik tayanchga 

mahkam o‟rnatilishi kerak va qo'rg'oshin o‟zak teshikdan biroz kattaroq qilish va uni 

teshikka o'rnatish vaqtida kuch ishlatish orqali erishiladi. 

  

1-rasm. Qo‟rg‟oshin rezinali tayanch 

 

2. Yuqori zichlikka ega rezinali tayanchlar – elastik tayanchlarning yana bir 

turi bo‟lib yuqori mustahkamlikdagi yupqa qatlamli rezinalar va po‟lat listlarni 

o‟rnatishdan hosil qilinadi (2-rasm). Qo‟rg‟oshin rezinali tayanchlardan farqi shundaki 

bu tayanchlar markazida o‟zak mavjud emas. Ishlatilgan, tabiiy yoki sintetik rezina 

amortizator vazifasini bajaradi. 

2-rasm. Yuqori zichlikka ega rezinali tayanch 

 

3. Ishqalanuvchi mayatnikli tizim – sirpanuvchan izolyatsiyalovchi tizim 

bo‟lib, sirti zanglamaydigan sharsimon po‟latdan va Teflon asosli kompozit material 

qoplangan harakalanuvchi sharnirdan tarkib topgan. Uning ishlash prinsipi matematik 

mayatnik kabidir (3-rasm). Ishqalanuvchi mayatnikli tizim bu seysmik himoya bo‟lib 

ular tayanadigan inshootni zilziladan himoya qilish uchun inshoot va uning poydevori 

o‟rtasiga o‟rnatiladi. 

 
3-rasm. Ishqalanuvchi mayatnikli tizim 

Qo‟rg‟oshin rezinali tayanchlar 1970 yillarda ilk bor yaratilgan. Ular quyidagi 3 ta 

materialdan iborat, ya‟ni qo‟rg‟oshinli o‟zak hamda qatlamlab o‟rnatiladigan rezina va 

po‟lat. 

Rezina qayishqoqlikni va yengil harakatlanishni ta‟minlaydi biroq u o‟zining 

dastlabki holatiga qaytadi. Zilzila tugagandan so‟ng inshoot o‟zining haqiqiy holatiga 

qaytmasa rezinali tayanch uni asta-sekinlik bilan joyiga qaytaradi. Bu jarayon bir 

necha oylar ham davom etishi mumkin, lekin inshoot dastlabki holatini yana qayta 

tiklay oladi. 

Qo‟rg‟oshin uning plastiklik hususiyati tufayli qo‟llaniladi, lekin u zilzila ta‟sirida 

deformatsiyalanishi mumkin shunga qaramay u ham o‟zining avvalgi shakliga o‟ta oladi 

va o‟zining mustahkamlik hususiyatini yo‟qotmasdan ko‟p marta deformatsiyalanishi 

http://www.bestpublication.org/


PEDAGOG RESPUBLIKA ILMIY JURNALI 

4 – SON /  2022 - YIL / 15 - DEKABR 

www.bestpublication.org 581  

mumkin. Zilzila mobaynida zilzilaning kinetik energiyasi qo‟rg‟oshin 

deformatsiyalanganda issiqlik energiyasi bo‟lib so‟riladi. 

Po‟lat rezina bilan birgalikdda tayanchni gorizontal yo‟nalishda harakatlantiradi. 

Asosni seysmik izolyatsiyalashning quyidagi afzalliklari mavjud: 

1. Inshootga mos seysmik himoyalash o‟rnatilganda, inshootning 

shikastlanishi cheklanadi. 

2. Asosni izolyatsiyalash inshoot elementlarinini elastik deformatsiyalarini 

oldini oladi, chunki asosning boshlang‟ich va keyingi qo‟zg‟alishi davomida inshootning 

yuqori qismi elastik hususiyatini namoyish etadi. 

3. Mebel va jixozlarning qulashi natijasidagi ikkilamchi shikastlanishlar oldi 

olinadi. Boshqa so‟z bilan aytganda seysmik izolyatsiyalash qo‟llanilganda odatdagi 

qurilishlarga nisbatan inshootning havslik darajasi sezilarli darajada oshadi. 

4. Xattoki yirik zilziladan keyin ham inshootning funksional vazifasi 

ta‟minlanadi. 

5. Mavjuda binolarga ham o‟rnatish mumkinligi, lekin bino tannarxiga 

sezilarli ta‟sir ko‟rsatadi. 

6. Bino gruntdan butunlay ajratiladi. 

7. Seysmik yuk ta‟siri kam bo‟lganligi uchun inshootning shikastlanishi ham 

kam bo‟ladi. 

Asosni seysmik izolyatsiyalashning kamchiliklari: 

1. Inshootning bir qismi uchun qo‟llab bo‟lmaydi. 

2. Samarali ravishda amalga oshirish qiyin. 

3. Osmono‟par binolar uchun samarasiz. 

4. Grunt qatlami cho‟kuvchan va mustahkamligi kam bo‟lgan gruntlarda 

qo‟llash samarasi kam. 

Qo‟rg‟oshin rezinal tayanchlar asosni izolyatsiyalashda qolgan ikki usullarga ko‟ra 

samarali usul hisoblanadi. Uni o‟rta va ko‟p qavatli binolarda qo‟llash mumkin va u 

inshootni seysmik yuklar ta‟siridan himoyalaydi. Bu inshootga yetarlicha elastiklikni 

beradi va bu tayanchlardan foydalanib yuqori chastotali grunt harakatiga qarshilik 

ko‟rsata oladi. 

